
ҚАРШИ КУРАШИШНИНГ МАЪМУРИЙ-ҲУҚУҚИЙ 
МЕХАНИЗМИ

АННОТАЦИЯ. Ушбу мақолада жиноий даромадларни легаллаштириш ва террориз-
мни молиялаштиришга қарши курашишнинг маъмурий-ҳуқуқий механизмининг ту-
шунчаси, тизими ва элементлари кўрсатилган. Жиноий даромадларни легаллаштириш 
ва терроризмни молиялаштиришга қарши курашиш соҳасидаги маъмурий-ҳуқуқий ме-
ханизм ва маъмурий-ҳуқуқий тартибга солиш механизми тушунчаларининг ўзаро боғ-
лиқлиги кўрсатиб берилган.

ANNOTATION. The concept, system and elements of an administrative legal mechanism 
of counteracting the legalization (laundering) of illegal income as well as the financing 
of terrorism are presented in the article. The correlation of concepts of an administrative 
legal mechanism and the mechanism of administrative and legal regulation in the sphere of 
counteracting the legalization (laundering) of illegal income and terrorism financing.

АННОТАЦИЯ. В настоящей статье представлены понятие, система и элементы ад-
министративно-правового механизма противодействия легализации преступных дохо-
дов и финансированию терроризма. Также дается соотношения понятий администра-
тивно-правового механизма и механизма административно-правового регулирования в 
сфере противодействия легализации преступных доходов и финансированию террориз-
ма. 

Мамлакатимизда жиноий фаолиятдан 
олинган даромадларни легаллаштиришга, 
терроризмни молиялаштиришга ва омма-
вий қирғин қуролини тарқатишни моли-
ялаштиришга қарши курашиш соҳасида 
изчил ишлар амалга оширилмоқда.

Ўзбекистон Республикасининг 2004 
йил 26 августдаги “Жиноий фаолият-
дан олинган даромадларни легаллашти-
ришга, терроризмни молиялаштиришга 
ва оммавий қирғин қуролини тарқатиш-
ни молиялаштиришга қарши курашиш 

тўғрисида”ги №660-ИИ Қонунининг (кей-
инги ўринларда Қонун) телеологик тарки-
би жиноий даромадларни легаллаштириш 
ва терроризмни молиялаштиришга қарши 
курашишнинг ҳуқуқий механизмини яра-
тиш орқали фуқаролар, жамият ва давлат-
нинг ҳуқуқ ва қонуний манфаатларини ҳи-
моя қилишдан иборат.

Механизм деганда ҳар қандай ҳодиса-
нинг ички тузилиши, унинг таркибини 
ташкил этувчи ҳолатлар ва жараёнлар ма-
жмуи тушунилади.  [

Жиноий даромадларни легаллашти-
ришга ва терроризмни молиялаштиришга 
қарши курашишнинг (кейинги ўринларда 
ЖДЛ ва ТМҚК) маъмурий-ҳуқуқий меха-
низми, биринчи навбатда, ЖДЛ ва ТМҚК-
нинг маъмурий-ҳуқуқий тартибга солиш 
механизмига асосланади ҳамда яхлит 
унинг коррелятсияси ҳисобланади. 

Мавзу соҳасининг таснифи маъму-
рий-ҳуқуқий тартибга солиш механизми-
ни тавсифлашда алоҳида аҳамиятга эга ва 
умуман ЖДЛ ва ТМҚК соҳасидаги маъ-
мурий-ҳуқуқий тартибга солишни белги-
лайди. Биринчидан, маъмурий-ҳуқуқий 
нормалар, маъмурий-ҳуқуқий муносабат-
лар, маъмурий-ҳуқуқий ҳужжатлар уни 
ташкил этувчи ҳуқуқий воситалари ҳисо-
бланади. Иккинчидан, маъмурий-ҳуқуқий 
тартибга солиш механизми ҳуқуқий ўзи-
га хосликка ҳамда нисбий автономияга 
(субъектив, таркибий ва функсионал) эга 
бўлиб, унинг хусусиятлари предмет, услуб 
ва тизим орқали акс эттиради1. 

Маъмурий-ҳуқуқий тартибга солиш 
механизмини ажратишнинг объектив за-
рурати, энг аввало, предметнинг ўзида 
белгилаб қўйилган. Шу билан бирга, маъ-
мурий-ҳуқуқий тартибга солиш бўйича 
солишнинг меъёрий белгиланган пред-
метнинг мавжуд эмаслиги ва натижада 
предметнинг мазмуни ва кўлами ҳақидаги 
ғояларнинг мунозаралилиги бундай ажра-
тишни қийинлаштиради. 

Маъмурий-ҳуқуқий тартибга солиш 
предметининг ўзига хос хусусиятлари 
тартибга солинадиган ижтимоий муно-
сабатларга таъсир кўрсатишнинг маъму-
рий-ҳуқуқий воситалари, услублари ва 
усуллари мажмуи бўлган ўз услубининг 
хусусиятларини олдиндан белгилаб бера-

ди. Ўз навбатида, усул маъмурий ҳуқуқий 
тартибга солишга хос бўлган муайян 
ҳуқуқий режимни яратади2.

Амалдаги усулларнинг ўзига хос хусу-
сиятларини олдиндан белгилаб берувчи 
маъмурий-ҳуқуқий тартибга солишнинг 
асосий умумий хусусиятлари қуйидаги-
лардан иборат: маъмурий тусдаги ҳуқуқий 
воситалар билан тавсифланади, яъни кўр-
сатмалар; муносабатлар иштирокчила-
ридан бирининг хоҳиш-иродасини бир 
томонлама ифодалашни назарда тутади; 
бошқарувчи томон бошқариладиган то-
монда мавжуд бўлмаган юридик ва ҳо-
кимият ваколатларга эга бўлса ёки бо-
шқарувчи томоннинг бундай ваколатлари 
доираси бошқариладиган томонникидан 
каттароқ; ваколат ва бирёқламалик маъ-
мурий-ҳуқуқий тартибга солишнинг энг 
муҳим белгилари сифатида зарур ҳоллар-
да рухсат этилган воситалардан фойдала-
нишни истисно этмайди.

Маъмурий ҳуқуқий тартибга солиш - бу 
ўзига хос тизим, яъни ҳуқуқий институт-
лар гуруҳлари ўртасида тақсимланган, тар-
кибий тартибга солувчи субъектни ташкил 
этувчи кичик тармоқларга бирлаштирил-
ган ҳуқуқий нормаларнинг илмий жиҳат-
дан ташкил этилган мажмуидир3. 

Маълумки, маъмурий-ҳуқуқий тартиб-
га солиш механизмининг элементлар ти-
зими ижтимоий муносабатларга таъсир 
этувчи, уларни давлат ва жамият олдидаги 
вазифаларга мувофиқ ташкил этувчи маъ-
мурий-ҳуқуқий воситалар мажмуи ҳисо-
бланади. Ушбу механизмнинг элементла-
рига қуйидагилар киради:

- маъмурий ҳуқуқ нормалари; 
- маъмурий ҳуқуқ нормаларини талқин 

қилиш ҳужжатлари; 

  1Словарь иностранных слов / Отв. ред. В.В. Бурцева, Н.М. Семенова. М., 2003.
  2Веремеенко И.И. Механизм административно-правового регулирования в сфере охраны 
общественного порядка.
  3Алехин А.П., Козлов Ю.М. Административное право РФ. Часть 1. Сущность и основные 
институты администра-тивного права.

- ваколатли органлар томонидан нашр 
этилган ҳужжатлар; 

- индивидуал ҳужжатлар; 
- ижро этувчи ҳокимият органлари 

мансабдор шахслари томонидан ўз вако-
латларини амалга оширишда чиқарилган 
маъмурий ҳуқуқ нормаларини қўллаш 
тўғрисидаги ҳужжатлар (шу жумладан, 
индивидуал ҳужжатлар);

- маъмурий-ҳуқуқий муносабатлар.
Маъмурий-ҳуқуқий воситалар маъ-

лум бир кетма-кетликда тартибга со-
лиш жараёнига киритилади. Демак, 
маъмурий-ҳуқуқий тартибга солиш ижти-
моий муносабатлар иштирокчиларининг 
хулқ-атворини тартибга солиш мақсад-
ларига эришиш учун маъмурий-ҳуқуқий 
воситалардан изчил фойдаланиш жараё-
нини намоён этади.

Умуман олганда, маъмурий-ҳуқуқий 
тартибга солиш механизми деганда бошқа-
рув ижтимоий муносабатларига ҳуқуқий 
таъсир кўрсатадиган маъмурий-ҳуқуқий 
воситаларнинг ягона тизими тушунилиши 
керак ҳамда давлат органларининг шакл-
ланиши, ташкилий тузилиши ва фаоли-
ятини ташкил этиш билан боғлиқ ҳолда 
вужудга келадиган бошқарув ижтимоий 
муносабатларига, шунингдек, бошқарув 
соҳасида вужудга келадиган назорат, маъ-
мурий-мажбурий, маъмурий-адлия муно-
сабатларга ҳуқуқий таъсир кўрсатишни 
таъминлайди4.

Шу билан бирга, маъмурий-ҳуқуқий 
тартибга солиш механизми билан маъ-
мурий-ҳуқуқий механизм тушунчалари 
ўзаро бир-бирига мос келмайди. Иккин-
чиси кенгроқ категорияга ўхшайди, чун-
ки у маълум турдаги ижтимоий муноса-
батларнинг ташкилий, институтсионал ва 

юрисдиксиявий таркибий қисмини ҳам 
ўз ичига олади. Агар ЖДЛ ва ТМҚКнинг 
маъмурий-ҳуқуқий механизм ҳақида гапи-
радиган бўлсак, у тартибга солиш ва ҳи-
моя чораларини ҳам ўз ичига олади.

ЖДЛ ва ТМҚК соҳасидаги тартибга со-
лиш чора-тадбирлари ҳуқуқбузарликлар-
нинг олдини олиш ва ушбу соҳада қонун 
устуворлигини мустаҳкамлашга қаратил-
ган давлат органларининг фаолиятини 
ифодалайди. Ҳимоя чоралари назоратни 
амалга ошириш ва ҳуқуқбузарларга нисба-
тан ҳуқуқий жазо чораларини қўллашдан 
иборат5.

Шунга кўра, ЖДЛ ва ТМҚКнинг маъ-
мурий-ҳуқуқий механизми ўзининг уму-
мий кўринишида, энг аввало, жиноий 
даромадларни легаллаштириш ва терро-
ризмни молиялаштиришга қарши сама-
рали курашишни таъминлайдиган маъ-
мурий-ҳуқуқий воситалар тизимидир. 
Мазкур тизим халқаро шартномалар ва 
битимларда, шунингдек, Ўзбекистон Ре-
спубликаси қонунчилиги ҳужжатларида 
расмий белгиланган маъмурий-ҳуқуқий 
нормалар тўпламини ўз ичига олади (қо-
нунлар ва меъёрий-ҳуқуқий ҳужжатлар, 
шунингдек, корпоратив бошқарув ҳужжат-
лари, улар орасида "Жиноий фаолиятдан 
олинган даромадларни легаллаштиришга, 
терроризмни молиялаштиришга ва омма-
вий қирғин қуролини тарқатишни молия-
лаштиришга қарши курашиш тўғрисида"-
ги қонуни, шунингдек, махсус ваколатли 
давлат органи ҳужжатлари). 

Қонун ижодкорлиги ва қонунни амал-
га татбиқ этиш муҳим стратегияни та-
лаб қилади, шу сабабли бу жараёнларни 
бир-бирига мослаштириш ва аниқлашга 
қаратилган инсон ҳуқуқлари ва мажбу-

  4Бельский К.С. О системе административного права // Государство и право. 1998. № 3.
 5Старилов Ю.Н. Административное право: В 2 ч. Воронеж, 2001; Бахрах Д.Н. Администра-
тивное право России: Учебник. М., 2000.; Административное право: Учебник / Под ред. Л.Л. 
Попова. М., 2002; Манохин В.М., Адушкин Ю.С. Российское административное право: Учеб-
ник. 2-е изд., испр. и доп. Саратов, 2003.

риятларининг ҳуқуқий воситачилигини 
талқин қилувчи ҳуқуқий ҳужжатлар ЖДЛ 
ва ТМҚК механизмида фуқаролар, жамият 
ва давлатнинг ҳуқуқ ва қонуний манфаат-
ларини ҳимоя қилиш контекстида алоҳи-
да аҳамият касб этади. Шунга кўра, ЖДЛ 
ва ТМҚК соҳасидаги маъмурий-ҳуқуқий 
нормалар мажмуини талқин қилувчи вако-
латли органлар томонидан ишлаб чиқил-
ган ҳужжатлар билан мустаҳкамланади ва 
тасдиқланади.

ЖДЛ ва ТМҚК соҳасидаги муносабат-
ларни маъмурий-ҳуқуқий тартибга солиш 
механизмида қонун билан тартибга со-
линадиган тегишли ҳуқуқ нормаларини 
ҳақиқий ва ҳуқуқий расмий талқин қи-
лиш алоҳида аҳамиятга эга бўлиб, бун-
дай талқин ҳужжатлари юридик кучга эга. 
ЖДЛ ва ТМҚК соҳасидаги расмий талқин 
суд ва ваколатли давлат органлари томо-
нидан берилади. Булар, биринчи навбатда, 
Иқтисодий жиноятларга қарши курашиш 
департаменти, Ўзбекистон Республика-
си Марказий банки ҳамда Молия вазир-
лиги. Улар ўзларининг юрисдиксиясига 
тўғридан-тўғри кирадиган барча шахслар 
ва органлар учун мажбурий бўлган теги-
шли ҳуқуқий нормаларнинг расмий изоҳи 
бўлган норматив талқинини беради. Бу 
талқин қилинадиган ҳуқуқий нормада на-
зарда тутилган барча ҳолатларга  тааллуқ-
ли бўлиб, ушбу норма талабларининг бир 
хил ва тўғри бажарилишини таъминлайди.

Суд органлари орасида етакчи ўрин Ўз-
бекистон Республикаси Олий судига те-
гишли бўлиб, у суд амалиёти масалалари 
бўйича тушунтиришлар бериш ҳуқуқига 
эга. Олий суднинг ЖДЛ ва ТМҚК масала-
лари бўйича раҳбарий тушунтиришлари 
суд амалиётини умумлаштириш асосида 
ишлаб чиқилган ҳамда муайян ишларни 
кўриб чиқувчи судлар учун мажбурий бўл-
ган ҳуқуқий қоидалар тўплами ҳисоблана-
ди.

Албатта, бу соҳада суд ёки махсус ва-
колатли давлат органи (Иқтисодий жино-

ятларга қарши курашиш департаменти) 
томонидан ЖДЛ ва ТМҚК соҳасидаги 
ишларни кўриб чиқишда берилган алоҳи-
да талқин муҳим аҳамиятга эга. Бу фақат 
унинг расмий ҳал этилиши натижасида 
мажбурий ҳисобланади. Бундай талқин 
умуммажбурий кучга эга эмас. Хусусан, 
судлар қарор қабул қилишда унга таяниши 
ёки унга ҳавола қила олмайди.

Маъмурий-ҳуқуқий тартибга солиш 
механизмининг босқичидаги кейинги 
элемент бу ЖДЛ ва ТМҚК соҳасидаги 
индивидуал ҳужжатларнинг қабул қили-
нишидир. Ўз табиатига кўра, бу алоҳида 
маъмурий-ҳуқуқий ҳужжатлар ёки алоҳи-
да бошқарув ҳужжатлари ҳисобланади. 
Маъмурий-ҳуқуқий тартибга солиш кон-
текстида индивидуал ҳуқуқий ҳужжатлар-
нинг ўзига хос хусусиятлари турли муал-
лифлар томонидан ўрганилган. 

ЖДЛ ва ТМҚК соҳасидаги индивиду-
ал маъмурий-ҳуқуқий ҳужжатлар вако-
латли субъектлар (ижро этувчи ҳокимият 
органлари ёки тегишли ваколатлар берил-
ган бошқа субъектлар) томонидан ЖДЛ ва 
ТМҚК соҳасидаги ижро этиш ва маъму-
рий фаолият жараёнида қабул қилинган, 
бир томонлама ҳокимият иродасини ўзида 
ифодалайдиган ва ҳуқуқий оқибатларга 
олиб келадиган расмий ҳуқуқий ҳужжат-
ларнинг алоҳида тури ҳисобланади. ЖДЛ 
ва ТМҚК соҳасида пул маблағлари ёки 
бошқа мол-мулк билан боғлиқ оператсия-
ларни тўхтатиб туриш тўғрисидаги қарор, 
литсензияни чақириб олиш (бекор қилиш), 
маъмурий жазо тайинлаш тўғрисидаги қа-
рор ва бошқалар шу каби индивидуал ҳуж-
жатларни ажратиб кўрсатиш мумкин.

ЖДЛ ва ТМҚКни маъмурий-ҳуқуқий 
тартибга солиш механизмининг асосий ва-
зифаларидан бири ҳимоя чоралари бўлиб, 
улар назорат тадбирларини амалга оши-
риш ҳамда ҳуқуқбузарларга маъмурий жа-
вобгарлик чораларини қўллашни ўз ичига 
олади. Шу нуқтаи назардан, ушбу муноса-
батлар соҳасида ҳокимият ваколатларини 

амалга оширишда ижро этувчи ҳокимият 
органларининг мансабдор шахслари (би-
ринчи навбатда Департамент) томонидан 
чиқарилган маъмурий ҳуқуқ нормаларини 
қўллаш ҳужжатлари муҳим аҳамиятга эга.

ЖДЛ ва ТМҚК соҳасида маъму-
рий-ҳуқуқий тартибга солиш механизми 
тегишли маъмурий-ҳуқуқий муносабат-
ларнинг пайдо бўлиши, ўзгартирилиши 
ва тугатилишини назарда тутади. Булар, 
ЖДЛ ва ТМҚКга қаратилган ички назо-
ратни, махсус ваколатли давлат органи то-
монидан амалга ошириладиган назоратни, 
мижозларни лозим даражада текшириш 
бўйича чора-тадбирлар ҳамда таваккалчи-
ликларни аниқлашга, баҳолашга ва камай-
тиришга доир чораларни амалга ошириш 
билан боғлиқ муносабатларни ўз ичига 
олади.

Ўзбекистон Республикаси фуқаролари, 
чет эл фуқаролари ва фуқаролиги бўлма-
ган шахслар, пул маблағлари ёки бошқа 
мол-мулк билан боғлиқ оператсияларни 
амалга оширувчи ташкилотлар, шунин-
гдек, Ўзбекистон Республикаси ҳудудида 
жиноий даромадларни легаллаштириш ва 
терроризмни молиялаштириш билан боғ-
лиқ ҳаракатларни олдини олиш, аниқлаш 
мақсадида пул маблағлари ёки бошқа мол-
мулк билан боғлиқ оператсияларни амал-
га оширишни назорат қилувчи давлат ор-
ганлари ушбу ҳуқуқий муносабатларнинг 
субъектлари бўлиб ҳисобланади.

Ушбу турдаги маъмурий-ҳуқуқий му-
носабатларнинг объекти бўлиб, жиноий 
даромадларни легаллаштириш ва тер-
роризмни молиялаштириш соҳасидаги 
субъектларнинг ҳаракатлари ва қарорлари 
ҳисобланади. Ушбу ҳуқуқий муносабат-
ларнинг ҳуқуқий мазмуни субъектларнинг 
амалдаги қонун ҳужжатларида белгилан-
ган тегишли ҳуқуқ ва мажбуриятлари мав-
жудлиги билан ифодаланади.

Юқорида таъкидланганидек, ЖДЛ ва 
ТМҚКнинг маъмурий-ҳуқуқий механизми 
ташкилий, институтсионал ва ваколатлар 

доираси билан боғлиқ таркибий қисмлар-
ни ҳам ўз ичига олади.

Ташкилий ва институтсионал таркибий 
қисм ЖДЛ ва ТМҚК соҳасидаги ваколат-
ли органлар ва ташкилотлар, шу жумладан 
давлат бошқаруви органлари (давлат ҳо-
кимияти органлари), молия институтлари 
ва ўзини ўзи тартибга солувчи ташкилот-
лардан иборат.

Ваколатлар доираси билан боғлиқ 
таркибий қисм маъмурий жавобгарлик-
ка тортиш ва ЖДЛ ва ТМҚК соҳасидаги 
маъмурий ҳуқуқбузарлик тўғрисидаги иш 
юритиш масалалари билан боғлиқ.

Бундан ташқари, маъмурий-ҳуқуқий 
муносабатлар доирасида ЖДЛ ва ТМҚК 
тўғрисидаги қонунда белгиланган чо-
ра-тадбирлар амалга оширилади, уларнинг 
ўзи ҳам маъмурий-ҳуқуқий механизмнинг 
элементи бўлиб хизмат қилади.

ЖДЛ ва ТМ қарши курашишга қаратил-
ган чора-тадбирлар қуйидагилардан ибо-
рат:

- махсус ваколатли давлат органи томо-
нидан амалга ошириладиган назорат;

- ички назоратни ташкил этиш ва амал-
га ошириш;

- мижозларни лозим даражада текши-
риш бўйича чора-тадбирлар;

- таваккалчиликларни аниқлашга, баҳо-
лашга ва камайтиришга доир чоралар.  

Махсус ваколатли давлат органи томо-
нидан амалга ошириладиган назорат, бу 
пул маблағлари ёки бошқа мол-мулк би-
лан боғлиқ оператсияларни амалга оши-
рувчи ташкилотлар тақдим этадиган ахбо-
ротни текшириш ва бошқа ваколатларни 
амалга ошириш бўйича махсус ваколатли 
давлат органи томонидан қабул қилинади-
ган чора-тадбирлар мажмуи ҳисобланади. 
ЖДЛ ва ТМга қарши курашиш мақсадида 
қонунчиликка мувофиқ белгиланадиган 
махсус ваколатли давлат органи пул ма-
блағлари ёки бошқа мол-мулк билан боғ-
лиқ оператсиялар ўтказилиши устидан 
белгиланган тартибда назоратни амалга 



53

оширади. Ўзбекистон Республикаси Пре-
зидентининг 2018 йил 24 майдаги 

5446-сонли Фармонига биноан Бош 
прокуратура ҳузуридаги Иқтисодий жи-
ноятларга қарши курашиш департаменти 
жиноий фаолиятдан олинган даромадлар-
ни легаллаштиришга, терроризмни молия-
лаштиришга ва оммавий қирғин қуролини 
тарқатишни молиялаштиришга қарши ку-
рашиш масалалари бўйича махсус вако-
латли давлат органи этиб белгиланган.

Ички назорат, бу пул маблағлари ёки 
бошқа мол-мулк билан боғлиқ оператсия-
ларни амалга оширувчи ташкилотларнинг 
махсус ваколатли давлат органига хабар 
қилиниши лозим бўлган оператсияларни 
аниқлашга доир фаолияти ҳисобланади. 
Маскур ташкилотлар учун ички назорат 
қоидалари тегишли назорат қилувчи, лит-
сензияловчи ва рўйхатдан ўтказувчи ор-
ганлар томонидан махсус ваколатли давлат 
органи билан биргаликда, бундай орган-
лар бўлмаган ҳолда эса, махсус ваколатли 
давлат органи томонидан ишлаб чиқилади 
ва тасдиқланади.

Пул маблағлари ёки бошқа мол-мулк 
билан боғлиқ оператсияларни амалга 
оширувчи ташкилотлар қуйидаги ҳоллар-
да, яъни  ички назорат қоидаларида бел-
гиланган ҳолларда хўжалик, фуқаровий, 
ҳуқуқий муносабатлар аниқланганда, ички 
назорат қоидаларида белгиланган ҳоллар-
да пул маблағлари ёки бошқа мол-мулк 
билан боғлиқ бир марталик оператсиялар 
амалга оширилганда, шубҳали операт-
сиялар амалга оширилганда, мижознинг 
шахси тўғрисида аввал олинган маълу-
мотларнинг тўғрилигига нисбатан шубҳа-
лар мавжуд бўлганда, мижозларни лозим 
даражада текшириш бўйича мустақил чо-
ра-тадбирлар кўришлари шарт.

Пул маблағлари ёки бошқа мол-мулк 
билан боғлиқ оператсияларни амалга 
оширувчи ташкилотларнинг, шунингдек 
ички назорат қоидаларига риоя этилиши 
устидан мониторинг ва назоратни амал-

га оширувчи органлар жиноий фаолият-
дан олинган даромадларни легаллашти-
риш, терроризмни молиялаштириш ва 
оммавий қирғин қуролини тарқатишни 
молиялаштириш юзасидан эҳтимол ту-
тилган таваккалчиликларни ўрганишни, 
таҳлил қилишни ва аниқлашни ўз фаоли-
ятида тизимли равишда, йилига камида 
бир марта амалга ошириши, ўрганиш на-
тижаларини ҳужжатлар билан қайд эти-
ши ҳамда аниқланган таваккалчиликлар-
ни камайтиришга доир тегишли чоралар 
кўриши шарт. Шунингдек, мазкур соҳада 
таваккалчиликларни баҳолаш бўйича чо-
раларни мувофиқлаштиришни махсус ва-
колатли давлат органи томонидан амалга 
оширилади. 

Юқоридагилардан кўриниб турибдики, 
ушбу чора-тадбирларнинг табиати профи-
лактика ва (ёки) олдини олиш, шунингдек, 
муайян ҳолларда просессуал таъминот 
билан бирга жавобгарлик шаклидаги маж-
бурлашдир.

ЖДЛ ва ТМга қарши курашишга қара-
тилган чора-тадбирлар иккита, яъни кенг 
ва тор ёндашувдан фойдаланган ҳолда 
талқин қилиниши керак. Тор маънода чо-
ра-тадбирлар фақат Қонунда кўрсатил-
ганларни ўз ичига олади. Шу билан бир-
га, қонуннинг ўзида белгиланганидек, бу 
фақат профилактика чоралари ҳисоблана-
ди. Шунга кўра, эҳтиёт ва жавобгарлик чо-
ралари, шунингдек протсессуал таъминот 
чоралари ҳисобга олинмайди. Кенг маъно-
да эса, жиноий даромадларни легаллашти-
ришга ва терроризмни молиялаштиришга 
қарши курашишга қаратилган чора-тад-
бирлар деганда, ушбу муносабатлар соҳа-
сидаги субъектларнинг хатти-ҳаракатлари-
га мажбурий таъсир кўрсатишнинг бутун 
мажмуаси сифатида қаралиши керак, бу 
олдини олиш, барҳам бериш, жавобгар-
лик (жиноий, маъмурий ва фуқаролик) ва 
протсессуал таъминотни ўз ичига олади.

Ҳуқуқий механизм, шунингдек, иден-
тификатсиялаш, хабарларни қайд этиш, 

хабардор қилиш, ходимларни тайёрлаш-
ни ўз ичига олади ҳамда қонун чиқарувчи 
буларни қарши кураш чоралари сифатида 
кўриб чиқмайди.

Ҳуқуқий механизм пул маблағлари ёки 
бошқа мол-мулк билан боғлиқ оператсия-
ларни амалга оширувчи ташкилотлар то-
монидан амалга ошириладиган ички назо-
ратни ва махсус ваколатли давлат органи 
томонидан амалга ошириладиган назорат-
ни , ҳамда ҳуқуқни муҳофаза қилиш орга-
ларини ўз ичига олади ҳамда ЖДЛ ва ТМга 
қарши курашиш миллий тизимининг фао-
лият юритишини таъминлайдиган иккита 
кичик қуйи тизимини ўз ичига олади. 

Ҳуқуқни муҳофаза қилиш қуйи тизими 
ЖДЛ ва ТМга қарши курашиш соҳасида 

барҳам бериш ва жавобгарликни таъмин-
лайди. Ички назорат ва махсус ваколатли 
давлат органи томонидан амалга ошири-
ладиган назорат олдини олишни таъмин-
лайди.

Ички назорат субъектлари пул ма-
блағлари ёки бошқа мол-мулк билан опе-
ратсияларни амалга оширадиган ташки-
лотлар бўлиб, уларнинг асосий вазифалари 
шубҳали оператсияларни аниқлаш ва улар 
тўғрисида Иқтисодий жиноятларга қарши 
курашиш департаментга хабар беришни 
ўз ичига олади. Махсус ваколатли давлат 
органи томонидан амалга ошириладиган 
назоратни Иқтисодий жиноятларга қарши 
курашиш департаменти томонидан амалга 
оширилади.


